
Økonomisk støtte til medisinsk fotterapi 
 
Samandrag 
Fylkeseldrerådet har fått følgjande førespurnad frå ein privatperson: 
 

Det gjelder fotpleie for eldre, især minstepensjonister. Fotpleie hos autoriesert fotterapaut koster i 
dag ca. kr. 700,- for 1 time og er anbefalt hver 6. uke. Det er viktig at eldre og især dem som har 
diabetes får stelt føttene sine regelmessig hos professjonelle fotterapauter, men prisen tilsier at for 
en minstepensjonist uten ekstra midler blir dette for dyrt. Det hadde derfor vært på sin plass at 
denne gruppen betaler egenandel for fotpleie, og at resten blir dekket av NAV.  

 
Delar av enkelte pasientgrupper er avhengig av regelmessig fotterapi for å vere ved god helse. Diabetes, til 
dømes, kan føre til at i utgangspunktet mindre fotplager, som diabetikarar dessutan er ekstra disponerte for, 
kan få fatale følgjer. Helsedirektoratet skriv:  
 

Diabetes gjer opptil 34 gonger økt risiko for amputasjonar, og kvart år vert det utført over 400 
amputasjonar på grunn av diabetes i Norge. Dei fleste av amputasjonane kunne kunne ha vore 
unngått med god fotpleiebehandling og diabeteskontroll. Fotkontroll er viktig, spesielt for eldre 
menneske og personar som har hatt diabetes i mange år.  

 
At nokon opplever at prisen for fotterapi er for høg til at dei kan oppretthalde naudsynt behandling kan altså 
få alvorlege konsekvensar og forringa livskvalitet, også i form av passivitet og isolasjon.  
 
Kostnadar knytt til medisinsk fotterapi er sjukdomsrelaterte kostnadar, noko som har potensiale til å til 
dømes gå inn under eigenandelstak 2. 
 

Forslag til vedtak 
 
Fylkeseldrerådet utarbeidar ein uttale om at naudsynt medisinsk fotterapi bør omfattast av ordninga med 
frikort for helsetenester, eller eventuelt andre stønadsordningar. Uttalen kan sendast til Helse- og 
omsorgsdepartementet, Stortinget sin helse- og omsorgskomité, og til eldre- og folkehelseministeren. 

Saksframlegget er godkjent elektronisk og har derfor inga underskrift.

https://helsedirektoratet.no/publikasjoner/informasjon-og-rad-om-diabetes-fotpleie-og-sarbehandling

